QAZ GÖSTƏRİCİLƏRİNİN XEMORESEPTORLARI
Tənəffüs funksional sisteminin fəaliyyətinə daxil olan xemoreseptorlar spesifikdir. Onlar yalnız qan və toxumalarda qaz göstəricilərinin dəyişməsinə reaksiya verir.
 Qaz göstəricilərinin xemoreseptorları bütün toxumalarin damar divarında yerləşir. Bunu orqanizmlə sinir əlaqələrini saxlamış izolə olunmuş orqanların tərkibində artıq miqdarda karbon qazı və aşağı miqdarda oksigen olan məhlullarla perfuziyası ilə aparılmış eksperimentlər göstərir. Bu halda eksperimental heyvanların tənəffüs reaksiyası aydın müşahidə olunur: birinci halda hipernoe, ikincide apnoe həddinə çatacaq qədər hipopnoe. 
Qaz göstəricilərinin xemoreseptorları böyük miqdarı aorta qovsundə yerləşir. Ümumu yuxu arteriyasının daxili və xarici arteriyalara bölündüyü yerdə karotid cisimciyin xemoreseptorları daha yaxşı öyrənilib. 
Karotid cisimciklər I tip epteloid və II tip xırda interstisial hüceyrələrdən təşkil olunublar. I tip hüceyrələr dil-udlaq sinirinin axəsi olan sinus sinirinin (Herinq siniri) afferent lifləri ilə innervasiya olunur. Karotid cisimciklər yaxşı vaskulyarizasiya olunur. Sinokarotid sahədə xemosreseptorların mövcudlugunu da orqanizmlə yalnız sinir əlaqələrini saxlayan izolə olunuş sinokarotid sahənin hipoksik və hiperkapnik məhlullarla perfusiyası ilə aparılmış eksperimentlər sübut edir.
Qaz göstəricilərinin mərkəzi xemoreseptorları xüsusi qrup təşkil edir. MSS-də belə reseptorların olmasını Frederikin klassik çarpaz qan dövranı təcrübəsi sübut edir.
Müasir təsəvvürlərə görə qaz göstəricilərinin xemoreseptorları uzunsov beyinin ventral səthində təxminən 0,2 mm dərinlikdə yerləşir. Bundan başqa, CO2 miqdarının qanda dəyişməsinə həssas olan neyronlar uzunsov beyinin retikulyar formasiyasinda aşkar olunub.
Mərkəzi xemoreseptor neyronları bol vaskulyarizasiya olunub. Mərkəzi xemoreseptorlar  xemoreseptor trigger sahələri adlanır. Bu ad tənəffüs proseslərinin özünü tənzimində həmin reseptorların rolunu göstərir.


Tənəffüs homeostazının göstəricilərinin qarşılıqlı təsirinin multiparametrik olmasına baxmayaraq müxtəlif sahələrdə xemoreseptorların qıcıqlandırmasının spesifikliyi nəzərə çarpır. Belə ki, sinokarotid cisimciklərin xemoreseptorları xüsusuilə qanda oksigen səviyyəsinin enməsinə reaksiya verirlər. Mərkəzi xemoreseptorlar əsasən qanda və onurga beyin mayesində pH və pCO2-in dəyişməsinə reaksiya verirlər. 
Qaz homeostazisinin müvafiq parametrinin daha güclü dəyişməsi zamanı xemoreseptorlar afferent sinirlərdə impulsasiyanı və müvafiq mərkəzi neyronlarda impuls aktivliyini artırır. Bu qaz homeostazisinin reseptorlarının ümumi xüsusuiyyəti sayılır.
Periferik xemoreseptorların həssaslıgı vegetativ sinir sisteminin nəzarəti altindadır: parasimpatik sinirlər qaz homeostazisinin dəyişməsinə qaz xemoreseptorlarının həsasslıgını azaldır, simpatik sinir sistemi isə artır.
Bilavasitə humoral və vasitəli sinir yolla qıcıqlandırılmış qaz göstəricilərinin periferik və ərkəzi reseptorların vəziyyəti barədə məlumat tənəffüs mərkəzinin ali şöbələrinə təsir etməklə yanaşı tənəffüs mərkəzinin icra mexanizmlərinə yayılır və tənəffüs funksional sistemin fəaliyyətinə onun özünü tənziminin daxili və xarici hissələri də qoşulur.

